
Numri i lëndës: 2021:173605 

Datë: 05.02.2024 

Numri i dokumentit:     05282425 

                                                                                                        

  PPP.nr.1005/21 

 

GJYKATA THEMELORE NË MITROVICË, si përmbarimore me gjyqtarin individual Fuad 

Haliti dhe me bashkëpuntorin profesional Eron Prekazi, në çështjen juridike të kreditorit B.E nga 

Obiliqi, të cilën sipas autorizimit e përfaqëson avokatura “SHALA LAW OFFICE” L.L.C me 

avokat Halim Shala nga Prishtina, kundër debitorit “B.G” SH.P.K, me seli në Mitrovicë, me 

adresë në rr.”Muhamet Gashi” Mitrovicë, lidhur me pagesën e borxhit në shumën prej 2,517.00€, 

gjykata, duke vendosur sipas prapësimit të parashtruar nga debitori me datën 22.07.2021, kundër 

urdhërit për lejimin e përmbarimit, jashtë seance gjyqesore, me datën 05.02.2024, nxjerr këtë: 

 

A K T V E N D I M 

 

I. REFUZOHET në tërësi  prapësimi i debitorit “B.G” SH.P.K, me seli në Mitrovicë, i ushtruar 

kundër urdhrit për lejimin e përmbarimit P.nr.558/21 të datës 13.07.2021, sipas propozimit të 

kreditorit B.E nga Obiliqi. 

 

II. Mbetet në fuqi Urdhri Përmbarimor P.nr.558/2021 të datës 13.07.2021, i lejuar nga 

Përmbaruesi Privat, Irfan Kërçagu i caktuar për territorin e Gjykatës Themelore në Prishtinë. 

 

 

Arsyetim 

 

Kreditori, B.E nga Obiliqi me datën 13.07.2021, ka paraqitur propozim për përmbari kundër 

debitorit “B.G” SH.P.K me seli në Mitrovicë, për pagesën e borxhit në lartësi prej 2,517.00€. 

 

Sipas, propozimit për përmbarim, debitori ka qenë i obliguar në bazë të parakontratës 

nr.0125/2020 nr.ref.010/2020 e datës 09.01.2020, neni III, ku parashihet që “Dorëzimi i çelsave 

dhe banesës në shfryëzim tek blerësi (B.E) do të bëhet më së voni deri me 31.05.2020 dhe në 

rast të mos dorëzimit të çelsave në dorë dhe të banesës në posedim faktik më së voni deri me 

31.05.2020, shitësi detyrohet t’i paguaj blerësit qiranë mujore në shumën prej 200€ në muaj. 

Meqenëse debitori nuk e ka përmbushur obligimin konform detyrimeve siç janë paraparë në 



 Numri i lëndës: 2021:173605 
 Datë: 05.02.2024 
 Numri i dokumentit: 05282425 
 

2 (3)  

 2
0

2
1

:1
7

3
6

0
6

 

parakontratën e lartëcekur pra nuk ka përmbushur detyrimin për plot 12 muaj nga Qershori 2020 

deri në Qershor 2021, kreditori kërkon të detyrohet debitori ta përmbush këtë detyrim. 

 

Përmbaruesi Privat me urdhrin përmbarim P.nr.558/21 të datës 13.07.2021, ka lejuar 

përmbarimin në bazë të propozimit për përmbarim të kreditorit.  

 

Debitori B.G” SH.P.K me datën 22.07.2021, ka paraqitur prapësim ndaj urdhrit përmbarim 

P.nr.558/21 të datës 13.07.2021, me pretendimin se dokumenti me të cilin është inicuar 

procedura përmbarimore nuk paraqet dokument përmbarimor sikurse parashihet me ligjin e 

procedurës përmbarimore. Se, dokumentet në bazë të të cilave është inicuar procedura 

përmbarimore nuk janë origjinal apo kopje të vërtetuara sikurse parashihet me nenin 38 të Ligjit 

për Procedurën Përmbarimore. Po ashtu debitori kundërshton pretendimet e kreditorit për 

ekzistimin e borxhit si në propozim për përmbarim pasi që edhe në bazë të kontratës 

nr.0125/2020 me nr.ref 010/20 e datës 09.01.2020, kontrata do të skadojë në momentin që 

punëkryesi kryen punën në përpikmëri sipas marrëveshjes së palëve kontraktuese dhe gjendja 

faktike është se punët nuk janë përfunduar në tërësi, andaj edhe nuk ka mundur të krijohet borxhi 

si në propozim për përmbarim.  

 

Për vërtetimin e plotë të kësaj qështje përmbarimore gjykata vlerësojë si provë: Parakontrata për 

shitblerjen e patundshmërisë me numër rendor 0125/2020, me numër të referencës 010/2020 e 

datës 09.01.2020, e lidhur në mes të kreditorit B.E si blerës dhe “B.G” SH.P.K” si shitës. 

 

Në bazë të nenit III të kontratës së lartëcekur parashihet që “Në rast të mos dorëzimit të çelsave 

në dorë dhe të banesës në shfrytëzim dhe posedim faktik më së voni deri me 31.05.2020, shitësi 

është i detyruar t’i paguaj qiranë mujore blerësve në shumën prej 200€, duke filluar nga muaji 

Qershor i vitit 2020.” 

 

Në bazë të nenit 21 të Ligjit për Procedurën Përmbarimore (tutje LPP), parashihet që “Organi 

përmbarues e cakton, përkatësisht e zbaton përmbarimin vetëm në bazë të dokumentit 

përmbarues (titulus executionis) dhe dokumentit të besueshëm, po qe se me këtë ligj nuk është 

parashikuar diçka tjetër.” 

 

Në bazë të nenit 22 paragrafi 1.3 i LPP-së, parashihet që “Dokumente përmbaruese janë: 

dokumenti noterial i përmbarueshëm në pajtim me ligjin për noterinë” 

 

Në bazë të nenit 27 paragrafi 1 i LPP-së, parashihet që “Dokumenti përmbarimor është i 

përshtatshëm për përmbarim në qoftë se në të është treguar kreditori dhe debitori, si dhe objekti, 

mjetet, shuma dhe koha e përmbushjes së detyrimit.” 

Gjykata, konstaton se dokumenti përmbarimore Parakontrata për shitblerjen e patundshmërisë 

me numër rendor 0125/2020, me numër të referencës 010/2020 e datës 09.01.2020, është 

dokument përmbarues i përshtatshëm për përmbarim sipas dispozitave ligjore të lartcekura të 

Ligjit për Procedurën Përmbarimore, duke marrë parasysh se kjo parakontratë është lidhur pranë 

noterit dhe si e tillë është dokument noterial dhe e njejta përmban subjektet që kanë detyrime të 

ndërjella pra është treguar kreditori në këtë rast blerësi B.E dhe debitori B.G” SH.P.K” si shitës. 



 Numri i lëndës: 2021:173605 
 Datë: 05.02.2024 
 Numri i dokumentit: 05282425 
 

3 (3)  

 2
0

2
1

:1
7

3
6

0
6

 

Gjithashtu, kjo parakontratë në nenin III të saj parasheh edhe shumën e mjeteve që duhet të 

paguen në rast të mos të mos dorëzimit të banesës deri me datën 31.05.2020 dhe afatin se kur 

duhet të paguhet, përkatësisht parashihet se debitori do të paguaj qiran në lartësi prej 200€, duke 

filluar nga muaji Qershor i vitit 2020 dhe atë pagesa e qirasë do të bëhet çdo fillim muaji nga 

data 1-5, përmes transferit bankar.  

 

Në këtë rast, gjykata konstatoj se debitori nuk e ka përmbushur obligimin që ka pasur në bazë të 

parakontratës së lartëcekur dhe këtë nuk arriti ta dëshmoj përmes prezentimit të transfereve 

bankare ashtu siç ka qenë i obliguar ta bëjë pagesën, por që edhe vetë debitori në prapësimin e 

paraqitur e pohon faktin se “gjendja faktike është se punët nuk janë përfunduar në tërësi andaj 

edhe nuk ka mundur të krijohet borxhi si në propozimin për përmbarim”, mirëpo, nga 

parakontrata shihet që palët kanë lidhur marrëveshjen pikërisht me kushtin që “në rast të mos të 

mos dorëzimit të banesës deri me datën 31.05.2020”, andaj me arritjen e këtij kushti ka arritur 

edhe obligimi i debitorit për të paguar qiranë e kreditorit sepse edhe vetë e pohon se punët nuk 

janë përfunduar.  

 

Sa i përket, pretendimit të debitorit se dokumenti përmbarues është origjinal apo kopje vërtetuar, 

i njëjti pretendim është tërësisht i pabazuar sepse nga shkresat e lëndës shihet që Parakontrata 

për shitblerjen e patundshmërisë me numër rendor 0125/2020, me numër të referencës 010/2020 

e datës 09.01.2020, si dokument përmbarues është kopje e vëretuar pranë noterit. 

 

Andaj, duke pasur parsysh të lartëcekurat, gjyktat vendosi si në dispozitiv të këtij aktvendimi 

duke refuzuar në tërësi prapësimin e debitorit si të pabazuar.  

 

GJYKATA THEMELORE NË MITROVICË 

Departamenti i Përgjithshëm – Divizioni Civil 

PPP.nr.1005/21, datë 05.02.2024 

 

                                                                                                            GJYQTARI 

                                                                                                                          Fuad Haliti 

                                                                                                                 ____________________ 

 

 

KËSHILLË JURIDIKE: Kundër këtij aktvendimi, lejohet e drejta në ankesë, në afat prej 7 

ditësh, nga dita e pranimit të të njëjtit, Gjykatës së Apelit në Prishtinë, e përmes kësaj gjykate. 


